
       UNMIK                                                                                                                                                           IPVQ                                                              

Institucionet e përkohshme të vetqeverisjes

Privremene institucije samoupravljanja
PROVISIONAL INSTITUTIONS OF SELF-GOVERNMENT
QEVERIA E KOSOVËS/ MINISTRIA E BUJQËSISË, PYLLTARISË DHE ZHVILLIMIT RURAL

  VLADA KOSOVA/ MINISTARSTVO POLJOPRIVREDE, ŠUMARSTVA I RURALNOG RAZVOJA

        GOVERNMENT OF KOSOVA/MINISTRY OF AGRICULTURE, FORESTRY AND RURAL DEVELOPMENT
Bazuar në: neni 1.3 pika (d) të Rregullores së UNMIK-ut nr. 2001/19 të datës 13 shtator 2001 mbi Degën e Ekzekutivit të  Institucioneve të Përkohshme të Vetëqeverisjes në Kosovë dhe neni 11,  të  Ligjit për Gjuetinë Nr. 02 / L-53, të datës 16.12.2005, i shpallur me rregulloren e UNMIK - ut NR. 2006/41 të datës, 11.08.2006  
Ministri i Ministrisë së Bujqësisë, Pylltarisë dhe Zhvillimit Rural,
Miraton:
UDHËZIM ADMINISTRATIV  MA  -  NR. 23/2007
PROGRAMI  PËR AFTËSIMIN E  KUADROVE NË GJUETI

Neni 1
Qëllimi
Qëllimi i këtij udhëzimi administrativ është përcaktimi i kushteve dhe mënyra e realizimit të programit për aftësimin e kuadrove në gjueti, ngritjen profesionale të tyre dhe mënyrën e trajnimit për dhënien e provimit për gjahtarë, roje gjahu dhe për vlerësim të trofeve - në tekstin e mëtejmë programi i aftësimit.

Neni 2

Gjithashtu me këtë udhëzim përcaktohet përmbajtja e programit për dhënien e provimit, forma, mënyra e lëshimit dhe regjistrimit të certifikatave   mbi aftësimin për gjahtar, roje të gjahut dhe vlerësim të trofeve.

I. PROGRAMET E  AFTËSIMIT
Neni 3

 Me programet e aftësimit nënkuptojmë: 

1. përmbajtjen mësimore;

2. formën  e  realizimit të programit;

3. kohëzgjatjen e programit dhe mënyrën e realizimit;

4. kushtet kadrovike, didaktike, hapësinore dhe kushtet tjera për realizimin e tyre; 
5. vlerësimin e  suksesit të aftësimit i arritur me përfundimin e programit.
Neni 4
Programi i aftësimit i është përshtatur kohës duke marrë për bazë, arsimimin, njohuritë  paraprake dhe aftësitë për të arritur, të cilat janë dhënë në shtojcë të këtij Udhëzimi Administrativ dhe janë pjesë përbërëse e tij.
II. REALIZIMI I PROGRAMIT

Neni 5
Programi për aftësim e kuadrove në gjueti mund të realizohet:
1.     me mësime të rregullta;
2.   me anë të konsultimeve / instruksionit;
     3.     multimediale.                                                            

Programet e aftësimit realizohen sipas planit operativ vjetor.                                              
Neni 6
(1)
Programet e aftësimit mund t’i  realizoi Federata e Gjahtarëve të Kosovës dhe personat tjerë juridik të cilët i emëron  Ministria e Bujqësisë, Pylltarisë dhe Zhvillimit Rural – Ministria.
(2)
Ministria mund të autorizoi Federatën e Gjahtarëve të Kosovës  dhe  personat tjerë juridik nga paragrafi 1 i këtij neni, nëse plotësohen këto kushte:

1. programin e  aftësimit të nxjerr sipas nenit 3 të këtij Udhëzimi Administrativ;
2. udhëheqësin e programit;
3. numër të caktuar të mësimdhënësve për realizimin e programit;
4. mjete financiare për realizimin e programit;
5. hapësirë përkatëse dhe pajisje për realizimin  e programit.

Neni 7
Udhëheqësi i programit  duhet të ketë përgatitjen adekuate profesionale, ndërkaq mësimdhënësit të cilët e realizojnë programin e  aftësimit  në gjueti duhet të kenë përgatitjen adekuate profesionale me provim të dhënë nga fusha arsimore përkatëse të cilën e ligjërojnë , si dhe ti plotësojnë  kushtet  për mësimdhënës  për aftësimin e personave të rritur. 
Neni 8
(1)
Kërkesa për marrjen e lejes për   realizimin e programeve  të   aftësimit ,  dërgohet në Ministri.

(2)
Kërkesës nga paragrafi 1 i këtij neni duhet bashkangjitur :
1. programi i aftësimit për gjahtarë, roje gjahu dhe vlerësues të trofeve ;
2. të dhënat për udhëheqësin profesional  dhe të mësimdhënësve të cilët e
            realizojnë programin e aftësimit ;
3. të dhënat për mjetet  mësimore, pajisjet dhe hapësirën përkatëse -  klasën;
4. të dhënat për mjetet financiare për realizimin e programit të aftësimit.

Neni 9
Vlerësimin e plotësimit të kushteve për marrjen e lejes për realizimin e programit të  aftësimit  në gjueti, e bën komisioni prej tre anëtarëve të cilët i emëron Ministria.
III. KUSHTET DHE MËNYRA E AFTËSIMIT
Neni 10
(1)
 Të drejtë për regjistrim në programin e aftësimit për gjahtar, ka çdo person madhor që është shtetas i Kosovës, dhe që ka të mbaruar së paku shkollën fillore;
(2)
 Të drejtë regjistrimi në programin e  aftësimit për roje të gjahut dhe vlerësuesin e trofeve, ka secili person madhor i cili është shtetas i Kosovës, e që ka të mbaruar së paku shkollën e mesme, dhe provimin e dhënë për gjahtar;
(3)
 Në rastin e  regjistrimit në programin e aftësimit, me kandidatin bëhet kontratë;
(4)
 Shpenzimet e aftësimit i bartë vijuesi i programit apo personi i cili e ka dërguar për aftësim.                                                      
Neni 11
(1)
Programet e  aftësimit përfshijnë mbajtjen e ligjëratave, mësimin praktikë dhe ushtrimet në terren.
(2)
Periudha e realizimit të programit për aftësim, fillon prej 1 janarit dhe zgjatë më së shumti deri më 31 dhjetor të të njëjtit vit.

(3)
Hapësira përkatëse - klasa - ku zhvillohet mësimi nga programet e aftësimit duhet  të jenë të pajisura me mjetet teknike, mjetet për mbrojtjen në punë, për mbrojtjen nga zhurma dhe të kenë ambient të pastër.
(4)
Mësimi praktikë në kuadër të programit  për aftësim realizohet në vendgjueti dhe në poligon të qitjes.

IV. PËRFUNDIMI  I PROGRAMIT DHE VLERËSIMI
Neni 12
(1)
Vlerësimi i aftësimit për  gjahtar, roje  gjahu dhe  vlerësues të trofeve, bëhet   me dhënien e provimit;
(2)
Mbajtja e provimit, bëhet  me gojë dhe me shkrim;
(3)
Provimet jepen para komisionit të cilin e përbëjnë kryetari dhe anëtaret;
(4)
Për kryetar të komisionit emërohet udhëheqësi profesional i programit, ndërkaq për anëtarë  profesorët e lëndëve për të cilat jepet provimi; 

(5)
Anëtarët e komisionit i emëron organi profesional i cili i realizon programet e aftësimit;
(6)
Pas dhënies së  pjesës me shkrim të provimit, jepet pjesa tjetër gojore e provimit;
(7)
Vlerësimin e provimit nga paragrafi 1 i këtij neni e bënë komisioni  me notën “kalon” ose “nuk kalon”.

Neni 13
(1)
Pjesëmarrësve të  cilët e kanë dhënë provimin u lëshohet certifikata mbi dhënien e provimit;
(2)
Formulari i certifikatës për dhënien e provimit, është i dhënë në shtojcën 4 te këtij Udhëzimi Administrativ dhe  është pjesë përbërëse e tij.
Neni 14
(1)
Personat juridik të cilët e realizojnë programin  për aftësim janë të obliguar të mbajnë procesverbalin mbi certifikatat e lëshuara për aftësim;
(2)
Procesverbali mbahet në formën elektronike dhe të shkruar ;
(3)
Formulari i procesverbalit mbi certifikatat është i dhënë në shtojcën 5 të këtij Udhëzimi Administrativ dhe është pjesë përbërëse e tij;
(4)
Personat juridik të lejuar për realizimin e  programit  për aftësimin e kuadrove në gjueti, janë të obliguar që veprimtarinë e tyre ta harmonizojnë në përputhshmëri me këtë Udhëzim Administrativ, në afat prej 60 ditësh nga dita e hyrjes në fuqi.                                                       
Neni 15
Me hyrje në fuqi të këtij Udhëzimi Administrativ shfuqizohen të gjitha  aktet tjera Ligjore dhe nënligjore që kanë të bëjnë me aftësimin e kuadrove në gjueti.
Neni 16
Ky Udhëzim Administrativ hyn në fuqi ditën e nënshkrimit.
Prishtinë 14.09.2007
    Zëvendësministri I Bujqësisë,

                                                                                               Pylltarisë dhe Zhvillimit Rural

                                                                                                         ________________
       
        Tomë Hajdaraj
PROGRAMET E AFTËSIMIT TË KUADROVE PËR GJAHTAR, ROJE GJAHU DHE VLERËSUES TË TROFEVE
SHTOJCA 1
PLANI MËSIMOR  DHE   PROGRAMI I AFTËSIMIT PËR  GJAHTAR
1. Përmbajtja e planit mësimor dhe orët e planifikuara
	Nr.rend.
	          LËNDËT MËSIMORE 
	  T


	  P    
	T+P

	1.                
	Historia e Gjuetisë së Kosovës

Infrastruktura Ligjore në Gjueti,
Arti dhe zëri gjuetesk.
	10
	0
	 10

	2. 
	Biologjia dhe sëmundjet e kafshëve të egra
	23
	10
	 33

	3. 
	Planifikimi i menaxhimit me kafshë të egra 
Metodat e gjuetisë

Etika dhe Traditat në Gjueti

Ndihma e parë në Gjueti 
	20
	10
	 30

	4. 
	Kinologjia në gjueti
	14
	  5
	 19

	5.
	Armët, municioni dhe balistika në gjueti
	13
	10
	 23

	6.               
	Ekologjia dhe Mbrojtja e natyrës
	10
	  0        
	 10

	Gjithsejtë orë
	90
	35      
	125


2. Përmbajtja e programit sipas Lëndëve mësimore
2.1. Historia e Gjuetisë së Kosovës, infrastruktura ligjore në gjueti, arti  dhe zëri gjuetesk
a)   Qëllimi

Njohja e vijuesve të mësimit  me historinë e  Gjuetisë së Kosovës,  me legjislacionin në  gjueti,  artin dhe zërin gjuetesk si dhe me dispozitat tjera me rëndësi për gjuetinë.

b)   Programi
	Nr. rendor
	Tërësia mësimore
	                 Përmbajtja 

	     1.
	Historia e gjuetisë së Kosovës
Gjuetia dhe Legjislacioni
Statuti i OJQ
	Historiku i gjuetisë në Kosovë
Ligji mbi gjuetinë dhe aktet nënligjore

Ligji për Armët
Ligji për Mbrojtjen e Natyrës

Ligji për Mbrojtjen e Ambientit

Ligji për Mirëqenien e Kafshëve
Ligji për OJQ - shoqatat 
Ligji Penal
Ligji për Kundërvajtje
Statuti i Federatës dhe Shoqatave të Gjuetisë

	      2.
	Arti gjuetar

Zëri gjuetesk

	Gjuetia dhe arti

Pasqyrimi historik i letërsisë gjuetare dhe i literaturës profesionale
Informimi për rolin dhe rëndësinë e gjuetisë


2.2.  Biologjia dhe sëmundjet e kafshëve të egra
a)     Qëllimi

Njohja e vijuesve të mësimit me ndarjen e kafshëve të egra në grupe dhe lloje të caktuara,me biologjinë, morfologjinë, epizootiologjinë e tyre dhe me bazën higjenike të vendgjuetisë.

b)     Programi  
	Nr.

rendor
	Tërësia mësimore
	            Përmbajtja 

	1.
	Ndarja e kafshëve të egra
	Kafshët e egra sipas Ligjit të gjuetisë

Kafshët e egra për gjueti
Kafshët e egra të ndaluara për gjueti

	2.
	Kafshët e egra - Gjitarët
	Vetitë themelore zoologjike të gjitarëve
Ndarja e gjitarëve

	3.
	Dythundërorët
	Përtypësit

Jopërtypësit

	4.              
	Dydhëmborët dhe brejtësit
	Lepuri i zakonshëm
Gjeri i rëndomtë
Ketri
Miu bizam

	5. 
	Mishngrënësit
	Ariu

Dhelpra

Ujku

Çakalli

Macja e egër

Rrëqebulli

	6. 


	Kafshë e egra - Shpezët
	Vetit themelore zoologjike të shpezëve

Ndarja e tyre

	7.
	Llojet tjera të kafshëve të egra


	Të rralla, të rrezikuara dhe përherë të mbrojtura sipas Legjislacionit dhe konventave ndërkombëtare

	8.
	Sëmundjet e kafshëve të egra dhe higjiena e vendgjuetisë
	Llojet e sëmundjeve (shkaktarët)
Sëmundjet infektuese

Sëmundjet jo infektuese dhe lëndimet

Sëmundjet imponuese

Higjiena e vendgjuetisë


2.3. Planifikimi i menaxhimit me kafshë të egra, metodat e gjuetisë, etika dhe traditat në gjueti,  si dhe ndihma e parë në vendgjueti

a)  Qëllimi 
Njohja e vijuesve me mënyrën e kultivimit të kafshëve të egra, me ushqimin dhe mënyrën e të ushqyerit, me objektet gjuetaroekonomike dhe gjuetaroteknike dhe me mënyrat e ndërtimit të tyre, me rregullimin e vendgjuetive, me bazat e trofeve gjuetare, me dëmet nga kafshët e egra, me mënyrat e gjahut, traditat, etikën, rregullat në gjueti, sjelljen në natyrë. Të udhëzohen vijuesit e mësimit me mënyrën teorike dhe praktike në natyrë  dhe ofrimin e ndihmës së parë në rast të paraqitjes së fatkeqësive të cilat mund të ndodhin në vendgjueti.
b) Programi

	Nr.

Rend.
	   Tërësia mësimore                        


	                        Përmbajtja

	   1.
	 Planifikimi dhe inventarizimi

                në gjueti
	Vendgjuetia

Inventarizimi i kafshëve të egra
Planet menaxhuese ( programi zhvillimor, plani menaxhues dhe plani vjetor)

	   2.
	Mbikëqyrja dhe mirëmbajtja e

         vendgjuetisë
	Mirëmbajtja e përgjithshme e vendgjuetisë dhe objekteve
Të ushqyerit dhe ushqimi i kafshëve të egra

	   3.
	Kultivimi i kafshëve të egra

	Kultivimi natyror 

Kultivimi  në hapësirë (objekt ) të caktuar

	   4. 
	Shërbimet ekonomike dhe administrative në gjueti
	Gjuetia si kategori ekonomike

Të hyrat dhe të dalurat në vendgjueti

Punët administrative dhe evidenca në vendgjueti

	   5.
	Gjuajtja e kafshëve të egra
	Metodat dhe  teknikat e gjuajtjes  (gjahu individual dhe në grup, gjahu i disa llojeve të kafshëve të egra)

	   6.
	Etika dhe Tradita në Gjueti
	Rregullat e sjelljes në gjueti

	  7.
	Ndihma e parë rast të paraqitjes së fatkeqësive (lëndimeve) në 

                gjueti
	Lëndimet, plagosjet

Thyerje

Rrjedhje gjaku

Kafshimet

Djegëjet, mërdhirjet, smundjet e diellit

Kolapsi dhe shoku (humbja e vetëdijes)

	 8.         
	Orientimi në natyrë
	Orientimi për zonat e caktuara në vendgjueti


2.4.  Kinologjia gjueteske
a)     Qëllimi

Të njoftohen vijuesit me ndërtimin trupor të qenit, me racat dhe kultivimin e qenve gjuetar, me mbajtjen dhe  dresimin e tyre, shumimin, sëmundjet,  rëndësinë e kinologjisë në Kosovë dhe organizimin e panaireve kinologjike.
b) Programi

	Nr. Rend.
	Tërësia mësimore
	               Përmbajtja

	   1.
	Ndërtimi anatomik dhe  fiziologjikë i qenve të gjuetisë
	Ndërtimi anatomik

Ndërtimi fiziologjik

	   2.


	Shumimi dhe kultivimi i qenve të gjuetisë
	Shumimi i qenve
Kultivimi, mbajtja dhe dresimi i qenëve të gjahut

Higjiena, strehimi dhe ushqimi i tyre 

	    3.
	Sëmundjet e qenve të

          gjuetisë
	Shkaktarët e sëmundjeve 

Simptomat dhe shenjat e sëmundjeve 
Sëmundjet infektive

Sëmundjet joinfektive

Sëmundjet parazitore

Preventiva 
Shërimi

	    4.
	Llojet – racat dhe shfrytëzimi i qenve të gjuetisë
	Llojet – racat  sipas FCI

Qenët e bagëtisë

Terijerët

Zagarët e vjedullave

Qenët ndjekës në bazë të gjurmëve të gjakut
Qenët ndjekës të shpezëve
Qenët që e sjellin gjahun (retriverët)

Ngritësit e gjahut (hundërorët)

Shfrytëzimi i qenëve të gjuetisë

	    5.
	Panairet kinologjike
	Llojet dhe rëndësia e panaireve
Ekspozitat, revistat, garat dhe kupat gjuetaro-kinologjike

Provimet punuese të qenve të gjahut

Organizimi kinologjik në Kosovë dhe organizata kinologjike ndërkombëtare 


2.5.  Armët, municioni dhe balistika gjuetare 

a)     Qëllimi

Të njoftohen vijuesit me llojet e armëve  dhe municionit të gjuetisë,pjesët e tyre, pajisjet dhe përdorimin, si dhe bazat e balistikës së gjuetisë.
b) Programi

	Nr.

Rend.
	     Tërësia mësimore
	                 Përmbajtja

	    1.
	Armët e gjuetisë, llojet dhe pjesët e tyre
	Zhvillimi fillestar i armëve të gjuetisë

Llojet dhe pjesët e armëve 
Armët me tytë me vijaska
Armët me tytë të lëmuar
Armët e kombinuara

Armët e shkurta gjuetare

	     2.
	Shigjetat dhe përdorimi i tyre
	   Shigjeta për armë gjuetare
a) Shigjeta për armë me tytë me vijaska
      b)   Shigjeta për armë me tytë të lëmuar            

	     3.
	Balistika e gjuetisë


	E brendshme

E jashtme

Qëllimore

	     4.
	Përdorimi i armëve të  gjuetisë
	Zgjedhja e armës

Qëllimi i përdorimit
Përdorimi i armës së gjuetisë

Siguria gjatë mbajtjes dhe  përdorimit  të armës së gjuetisë

Bartja e armës

Mirëmbajtja e armës

Vendi i qitjes me armë


2.6.  Ekologjia dhe  mbrojtja e natyrës

a)    Qëllimi

Të njoftohen vijuesit e mësimit me kushtet  dhe ruajtjen e baraspeshës ekologjike të kafshëve të egra, rëndësinë e faktorëve ekologjik,  për sigurimin dhe mbrojtjen e natyrës, si dhe kushteve për shfrytëzim ekonomik të llojeve të caktuara të kafshëve të egra.
	Nr.

rendor
	   Tërësia mësimore
	                Përmbajtja

	    1.
	    Bazat e ekologjisë
	Nocionet themelore në ekologji

Rëndësia dhe roli i ekologjisë

Ndarja e ekologjisë

Faktorët biotik dhe abiotik në ekosistem

Marrëdhëniet në mes të gjallesave dhe ambientit

Zingjiri ushqimor dhe rrjedhshmëria e energjisë

Ekologjia e kafshëve (zooekologjia)

	       2.
	      Mbrojtja e natyrës
	Mbrojtja e florës

Mbrojtja e faunës

Mbrojtja e tokës

Drita dhe uji

Gjahtarët dhe sjellja e tyre në natyrë


3. Kushtet materiale për realizimin e programit

· Dhoma mësimore, muzeu i gjuetisë, vendi i gjuajtjes, manifestimet kinologjike,

· Trofetë si dhe mjetet për vlerësimin e tyre ,

· Armët e gjuetisë dhe poligoni (vendi) i gjuajtjes,

· projektori, video pajimet, grafoskopi etj.                                               
                                                         SHTOJCA  2

PLANI  MËSIMOR DHE PROGRAMI  I AFTËSIMIT PËR ROJET E  GJAHUT
1. Përmbajtja e  planit mësimor dhe orët e planifikuara
	Nr. Rendor
	                    LËNDËT MËSIMORE 
	  T   
	P
	T+P

	   1.       
	Infrastruktura Ligjore në Gjueti   
Mbrojtja e natyrës  
	  4
  2
	0

0
	6 + 0

	    2.        
	Biologjia dhe sëmundjet e kafshëve 
	  6
	0
	6 + 0

	   3.
	Menaxhimi i vendgjuetive dhe kafshëve të egra, mirëmbajtja e vendgjuetive, të ushqyerit dhe ushqimi i kafshëve, metodat e gjuetisë, veprimi me kafshën e egër të gjuajtur ( të vrarë apo të lënduar ), etika, tradita dhe ndihma e parë në gjueti.
	  18
	10
	18 +10

	 GJITHSEJTË ORË
	 30
	10
	30+10


 2.1. Infrastruktura Ligjore në Gjueti dhe Mbrojtja e Natyrës
a) Qëllimi

Njohja e vijuesve të mësimit me  legjislacionin dhe aktet nënligjore të gjuetisë, dhe me mbrojtjen e natyrës - ambientit.
b)  Programi

 Ligjet dhe aktet nënligjore ; armët e lejuara ; mënjanimin e qenve dhe të maceve endacake; sjellja në vendgjueti me armë; përdorimi i mjeteve mbrojtëse dhe mjeteve frikësuese për kafshë të egra ; djegëja e stërnishtave dhe e barojave; autorizimi dhe veprimi i rojës së gjahut ; vrasja e kafshës së egër, plagosur dhe të sëmurë; dëmet e gjuetisë ; dëmet në kafshë të egra dhe nga kafshët e egra ; ndalimi i gjuajtjes së kafshëve të egra ; koha e ndaluar për gjueti në disa lloje të kafshëve të egra ; përdorimi i qenve të gjuetisë në gjah ; numri dhe lloji i qenve të gjuetisë; furnizimi, përdorimi dhe mbajtja e armës; mbrojtja e detyrueshme; mbrojtja e disa llojeve të shpezëve; llojet e rrezikuara të kafshëve të egra ; etika gjuetare; traditat në gjueti ; literatura profesionale. 
2.2.   Biologjia dhe sëmundjet e kafshëve të egra
a)   Qëllimi

Njoftimi i vijuesve me biologjinë dhe sëmundjet e kafshëve të egra,  simptomat dhe shenjat e sëmundjes, procedurat e ndërmarra në rastin kur kafsha e egër është e sëmurë apo e ngordhur, dhe  higjiena e vendgjuetisë.

b) Programi

Njohja e llojeve të kafshëve të egra sipas pamjes së jashtme dhe moshës ; 
sëmundjet e kafshëve të egra (sëmundjet infektive të gjitarëve – antraksi, shapi, tërbimi, murtaja e derrave, tularemia,
sëmundjet parazitare të gjitarëve – metili, zgjeba, zekthi  i hundës, zekthat e lëkurës, ekinokokoza ;
sëmundjet infektive të shpezëve  – kolera , murtaja ;
sëmundjet parazitare të shpezëve – singamoza ose krimbi i kuq ;
sëmundjet jo infektive – helmimi, dhe barkqitja etj .

Higjiena e vendgjuetisë - kontrollimi i vendgjuetisë, trajtimi i kafshëve të egra, procedura me kafshën e sëmur dhe të ngordhur, dezinfektimi, mbytja sanitare e kafshës së egër, zvogëlimi i numrit të predatorëve.

2.3
Menaxhimi me kafshë të egra dhe vendgjueti, metodat e gjahut, procedurat me kafshën e egër të vrarë, etika dhe traditat në gjueti, si dhe ndihma e parë.
a)  Qëllimi

Njohja e vijuesve me mënyrën e kultivimit të kafshëve të egra, me bazat e të ushqyerit dhe me ushqimin , me objektet ekonomike dhe teknike të gjuetisë, me mënyrat e ndërtimit të tyre, mirëmbajtjen e vendgjuetisë dhe me dëmet nga kafshët e egra.

b)  Programi 

Boniteti i vendgjuetisë ; zonat produktive të gjuetisë ; fondet e kafshëve të egra në vendgjueti; numrimi i kafshëve të egra ; plani i menaxhimit dhe programi i mbrojtjes së kafshëve të egra ; masat mbrojtëse ; masat e kultivimit ; rregullimi dhe mirëmbajtja e vendgjuetisë ; objektet ekonomike dhe teknike (vendi i të ushqyertit, për pije të ujit, vendi i hudhjes së kripës, dimërimi për shpezët, rrethojat, vendkërcimet, vendi për përgatitjen e ushqimit, kolibat gjuetare, vendet ndihmëse gjuetare); objektet teknike (vendpritat dhe vendstrehimet, kurthi për kapjen e kafshës së egër të gjallë; sandukët për transport , kultivimi artificial i kafshës së egër) ; pranimi dhe adaptimi i kafshës së egër ; menaxhimi me disa lloje të kafshëve të egra ; menaxhimi  me kafshët e egra të mëdha ; menaxhimi me kafshë të egra të imta ; zvogëlimi i numrit të predatorëve; menaxhimi ekonomik dhe administrativ në vendgjueti ; evidenca  dhe  kronika e gjuetarëve; 

Gjuetia në kafshët e egra ( gjahu i kafshëve të egra të mëdha – gjuetia në vendpritat e ulta , gjuetia në vendpritat e larta, gjuetia me  automjete, gjuetia me lëvizje - zvarritëse, gjuetia me joshje; gjuetia në kafshë të egra të imta – gjuetia me ndjekje, gjuetia  me gjurmim, gjuetia në rrethim; zbutja ; gjuetari para gjuetisë , në gjueti dhe mbas gjuetisë ; veprimi me kafshën e egër të gjuajtur; trofetë, vlerësimi i trofeve gjuetare ; kriteret ndërkombëtarë për  vlerësimin e trofeve të kafshëve të egra.

Ndihma e parë me rastin e lëndimeve gjatë kohës së gjuetisë, lëndimet, plagët, gjakosja dhe humbja e vetëdijes, kafshimi i gjarpinjve helmues, kafshimi i insekteve helmuese, vjellja, gjakosja nga hunda, thyerja e eshtrave, djegëja dhe mërdhirja, ç’rregullimet në tretje etj.
3.   Kushtet materiale për realizimin e programit  

· klasa mësimore e cila i përgjigjet standardeve për mësim ,

· vendgjuetia dhe terrenet për ushtrime dhe demonstrime
· projektori, video pajisjet, grafoskopi etj.                                  

                  PLANI MËSIMOR DHE PROGRAMI I AFTËSIMIT PËR VLERËSIMIN  E TROFEVE TË  

                                                                                KAFSHËVE TË EGRA
1. Përmbajtja e planit mësimor dhe orët e planifikuara  
	Nr.        

Rendor
	TËRËSIA MËSIMORE
	             Numri i orëve mësimore

	
	
	  Ligjërata       
	Ushtrimet
	Gjithsejtë

	    1.        
	 Historiku mbi trofetë
	        4
	        -
	          4

	    2.      
	Përpunimi dhe vlerësimi i trofeve të kafshëve të egra
	       10
	        46
	         56

	 GJITHSEJTË ORË


	       14
	        46
	         60


2.1. Historiku mbi trofetë
a)  Qëllimi

Njohja e vijuesve të mësimit me historinë e zhvillimit të gjuetisë, rëndësinë kulturore-sociale dhe kultivuese gjuetare të trofeve të kafshëve të egra, me përpunimin e drejtë të trofeve të kafshëve të egra, si dhe me dispozitat me të cilat janë të rregulluara trofetë në gjueti.
b) Programi
	TËRËSIA MËSIMORE
	PËRMBAJTJA

	Historia për gjuetinë dhe
             trofetë
	Historia e zhvillimit të gjuetisë

Qëllimi dhe rëndësia e trofeve gjatë historisë së gjuetisë                   

Historia e vlerësimit të trofeve kafshëve të egra
Historia mbi ekspozitat më të rëndësishme të trofeve të gjuetisë

	Përpunimi dhe vlerësimi i trofeve të kafshëve të egra
	Përpunimi i trofeve

· i brijëve të shumëdegëzuar

· i brijëve me degëzime të zbrazëta

· lëkura e kafshëve me qime
· kafkat

· dhëmbët e disa gjitarëve

            balsamimi

	Infrastruktura ligjore dhe konventat ndërkombëtare
	Ligji mbi gjuetinë

Aktet nënligjore mbi mënyrën e vlerësimit të trofeve të kafshëve të egra, formularin e fletëtrofesë, mbajtjen e evidencës mbi trofetë e kafshëve të egra dhe raportin mbi trofetë e vlerësuara

Dispozitat CIC-it  (Këshilli ndërkombëtar për gjuetinë)


2.2. Përpunimi dhe vlerësimi i trofeve të kafshëve të egra dhe mbajtja e dokumentacionit përcjellës

a) Qëllimi

Aftësimi i vijuesve për vlerësimin e pavarur të trofeve të kafshëve të egra dhe mbajtja e dokumentacionit të caktuar lidhur me vlerësimin  e trofeve të kafshëve të egra.

b) Programi

	   Tërësia mësimore
	              Përmbajtja

	Përpunimi i trofeve, dhe mjetet për vlerësimin e tyre
	Doracaku për vlerësim dhe Fletë trofetë 

	Procedura dhe mënyra e vlerësimit të trofeve të kafshëve të egra
	Vlerësimi i trofeve;

Brinjët te: dreri i rendomë, dreri lopatar, kaprolli, dhia e egër, muflloni, dhëmbët te disa gjitarë; kafka dhe lëkura e ariut të murmë (mashkullit dhe femrës), kafka dhe lëkura e maces së egër, kafka  e Lundërzës dhe e dhelprës.

	Mbajtja e dokumentacionit të caktuar


	Plotësimi i formularit të fletë trofeve

	
	Mbajtja e evidencës së trofeve të kafshëve të egra në formularin ETD


2.3. Vlerësimi 
Pas mbarimit të programit të aftësimit vijuesit i shtrohen kontrollit të aftësimit para komisionit . Mënyra e dhënies dhe rrjedha e provimit është e përcaktuar me udhëzimin mbi aftësimin e kuadrit në gjueti.

2.4.   Kushtet materiale për realizimin e programit
· klasa mësimore 

· trofetë 

· mjetet për vlerësimin e trofeve të kafshëve të egra
· mënyra e vlerësimit të trofeve të kafshëve të egra  konformë udhëzimit administrativ “ Aftësimi i kuadrove në gjueti“ ,

· grafoskopi, projektori etj,
· fletë (vlerësuese) trofetë dhe formularët tjerë të caktuar

· doracaku për vlerësimin e trofeve të kafshëve të egra                                     

SHTETI .............

________________________________________

(titulli i  personi juridik)

në bazë të nenit 11 paragrafi .... të Ligjit mbi gjuetinë (“Gazetat Zyrtare) nr......) dhe nenit ....... të Udhëzimit Administrativ mbi aftësimin e kuadrit në gjueti (“Gazetat zyrtare,nr......) lëshon këtë

CERTIFIKATE MBI AFTËSIMIN

________________________________________

(emri dhe mbiemri

  i – e lindur ___________, vendbanimi_________________________
  shtetas-e________________________________________________

  pas mbarimit të___________________________________________ 

                                            (titulli i programit)

  ka regjistruar _______________programin e aftësimit për

                                 (data)

   _______________________________________________________

                                            (titulli i programit)

   në kohën prej ______orë me këtë përmbajtje mësimore:

   1. ________________________

   2._________________________

   3._________________________

   4._________________________

   5._________________________

   6._________________________

Pas dhënies së provimit        __________________________

                                                                    (emri dhe mbiemri)

   është aftësuar për _________________________________________

   Në ____________________

   Klasa:                                                                            Drejtori

   Ur.Numër:                                   V.V.

   Numri i librit amë:

   Vendimi i Ministrisë së Bujqësisë, Pylltarisë dhe Zhvillimit Rural
   Mbi lejen për punë:
                                                SHTOJCË 5

REGJISTRI MBI DHËNIEN E CERTIFIKATAVE TË AFTËSIMIT PËR 
                         GJAHTAR, ROJE TË GJAHUT DHE VLERËSUES TË TROFEVE

	Nr.

rend
	Data e 

lëshimit
	  EMRI

 (emri i babës)

 MBIEMRI

 
	DATA DHE VENDI I LINDJES KOMUNA

SHTETI

Nr. i letërnjoftimit
	KA REGJISTRUAR PROGRAMIN

     (Data)
	PROVIMIN E DHA

	
	
	
	
	
	Data
	VENDI

